
திருக்குறள் எளிய உரை அறம்

38. ஊழ்

(நல்ல செயல், தீய செயல்)

ஆகு ஊழால் தோன்றும், அசைவு இன்மை, கைப்பொருள் போகு ஊழால் தோன்றும், மடி. 371 கைப்பொருள் சேருவதற்கான இடைவிடாத முயற்சி ஊழ் காரணமாக வரும். அதேபோல் கைப்பொருள் கரைவதற்குக் காரணமான சோம்பலும் ஊழால் வரும், பேதைப் படுக்கும், இழவு ஊழ்; அறிவு அகற்றும், ஆகல் ஊழ் உற்றக்கடை. 372 பொருள் இழப்பதற்குக் காரணமான தீவினை, அறியாமையை வளர்க்கும், பொருள் சேருவதற்கு உதவும் நல்வினை அறிவைப் பெருக்கும். நுண்ணிய நூல் பல கற்பினும், மற்றும் தன் உண்மை அறிவே மிகும். 373 நுட்பமான பல நூல்களைப் படித்துத் தெளிந்தாலும், ஊழ்வினைக்கு ஏற்றபடி அவனுக்கு உள்ள அறிவே மேலோங்கி நிற்கும். இரு வேறு, உலகத்து இயற்கை, திரு வேறு; தெள்ளியர் ஆதலும் வேறு. 374 செல்வம் உடையவராகவும், அறிவு உடையவராகவும் இரண்டு வக யைாக இருக்கின்ற இந்த உலகத்தின் இயற்கை, அவரவர் செய்த நல்வினை, தீவினை ஆகிய இருவேறு காரணத்தால் அமைந்தது. நல்லவை எல்லாஅம் தீய ஆம்; தீயவும் நல்ல ஆம்;- செல்வம் செயற்கு. 375 செல்வம் தேடுகையில் ஊழ்வினை காரணமாக, நல்லவை எல்லாம் தீயவை ஆவதும் உண்டு. தீயவை எல்லாம் நல்லவை ஆவதும் உண்டு.

